
Kitlech xenkde poilim thaun 
Gõyant xetkamoti, nustekar, 

ghannekar, chonnekar, dudkar, 
dorji, render, paddeli, thevoi, 
male, xett, mali, thambekar, 
kumbhar, chamar, mitthgaudi, 
dongorkar, poder, randpi, 
vauradi, gaddekar, adi hanche 
vevsai asat. Put bapai koddlean 
xikon he vevsai chaluch urleat. 
Haka lagun ganv svoyompurnn 
asle.  Thoinchea lokak vaur 
korpachio souloti aslio dekhun 
dusrea vattharamni vochonk 
poddonaslem. 

Sumar 1990-chea dosokant 
xikxonnik mollar udorgot zale 
uprant, kaim tornatte unchlem 
xikop korun dusrea vattharamni 
nokri korunk gele. Haka lagun 
poromparik vevsayancher 
hollu-hollu visor poddonk laglo. 
Zaitea Gõykaramnim aplem 
ghor-bhatt vikun pordesant 
rabito kelo.  He khatir zaite 
vevsai bond poddonk lagle. 

Udahornnant, kumbhar atam 
zobor-xe disonant karonn 
purvoz koxtt korun matiechim 
aidonam kortale toslem kam’ 
tanchea bhurgeank korunk 
naka.  Mhonn te Europak/
dusrea desamni nokri korun 
aplem pott bhortat. Toxench, 
amche render zanntte zaleat 
ani tanchea bhurgeank tea 
vevsayachi avodd nam.

Covid piddechea kallant 
kam’-dhondo nam zaun 
zaiteamni nove vevsai suru kele 
ani tantuntlean udorposonn 
bi zalem. Belganv thaun 
bhaji yevpachi bond zatoch 
zaiteamni aplim padd aslolim 
xetam kamais korun bhaji-palo 
ani tandull-gotto utpon'n kelo. 
Graminn vattharamni ravtolea 
kaim xiklolea bhurgeamni 
poromporik vevsai apnnaunk 
umed dakhoili  punn tankam 
ut’tejon’ vo favo titlem 
margdorxonn mellonk nam. 

Poile suvater, zor avoi-bapui 
xetkamot korta vo bakery 
choloita zalear aplea bhurgeank 
hea vaurachem mhotv sangonk 
zai. Apunn kam’ kortanam 
tankam-i kam’ xikounk zai 
ani tanchi umed vaddounk 
zai. Dusrie suvater, iskolamni 
xikovpiamni ‘field trip’/’study 
tour’ korun bhurgeank 
vevsayanchea zageancher 
vhoronk zai. Halinch Xikxonn 
Khatean novvi ani dhaviechea 

bhurgeank ITI-ak bhett 
diunchi mhonn adex kaddlo. 
Hich sond gheun ami amchea 
Uchchmadheomik iskolantlea 
bhurgeank Raibondorcho 
mitthagor dakhounk vhelim 
ani mitth koxem utpon’n 
kortat tachi mhaiti dili.  He 
adim, fattlim tin vorsam ami 
bhurgeank xetant vhoron, 
xetkarachem xet rovun dilem. 

Gõyant sumar 25,750 hector 
maddanchi lagvodd asa ani 

vorsak sumar 128.15 millinv 
narl utpon’n zatat.  Punn 
paddeli/paddekaracho unnav 
asa. Haka lagun Agricultural 
Technology Management 
sonstha ani District Rural 
Development sonstha - zodd 
palvan tornatteank proxikxonn 
ani maddar choddpachim 
hatiaram ditat. Sangem-chem 
tornattem cheddum Shweta 
Gaonkar maddacher choddon 
narl ani sur legit kaddtta ani 
tornatteank sfurti dita. 

Tornnatteamni xikon nokri 
korunk zai hantunt dubhav 
nam. Nokrie bhair koslo-i tori 
vevsai korunk lozonk favonam. 
Margayek lagun zoddtta tem 
pavonam dekhun vevsai kelear 
faido asa mhonn tornnatteamni 
c h i n t c h e m . 
Oxem kelear Gõy 
s v o y o m p u r n n 
zaunk pavtolem.

– Luiza Luis

Khuxalkai Khuxalkai 

Devachi Yeuzonn
Eka lhan’xea sobit ganvant, Tony nanvacho ek cheddo 

ravtalo. Take jivit khub aughodd lagtalem.  Karonn, 
taka ek hat naslo. Hea karnnak lagun to Devak sodanch 
xinnttalo.

Ek dis osoch xinn korta astanam to eka hatan tir lavun 
glasachio battlio fatramni foddunk laglo. Tacho tir dor ek 
pauttim sarko batllier bostalo. Hem kortam astanam taka 
t h o i n c h e a n 
pasar zavpi 
eka nanvadik 
Dhonnuvidya 
( A r c h e r y )  
xikovpi coach-
an pollelo. 
Tonyk polleun 
tea coach-ak 
ek yeuzonn 
suchli. Tannem 
Tony fuddeant 
vochon mhunnlem, “Baba, tuka khub vhoddlo gunn asa. 
Hanv tuka dhonnuvidya xikoit zalear tum xiktolo?” Tony-in 
‘hoi’ mhonn zobab dilo. 

Kaim mhoine gele. Coach-an taka koxie toren aplo ek 
hat ani paim vaprun boro tir lavum-ieta tem xikoilem. 
Hem xikon zatoch to khub spordhamni bhag gheunk 
laglo. Taka inamam mellonk laglim.  Magir to raxttriy ani 
ontorraxttriy paunddear inamam zoddunk laglo. Hem 
polleun coach khub khuxal zalo. ‘The Wonder Archerer’ 
mhonn taka nanv poddlem.  Tony akhkhea sonvsarak 
famad zalo. Tannem coach-ache upkar mandle. Atam to 
khub khuxal ani urbevont jivit sarunk laglo.

Dekh: Dor ekleak Devachi yeuzonn asta. 
Devak kednam xinncho nhoi.

- Menosha D'Costa

Tumchim borpam dhaddunk namo:
konknnidaiz@gmail.com

Sompork: 9822587498; 9923539749

 

 Tel udkant buddot punn sot kednanch buddchem 
nam. 

 At a time, oil might get dissolved in water but not 
truth.

 Tin tirantte chear burantte.
 Too many seekers, few achievers.
 Jem kaideak dhorun asta tem noitik asot oxem 

nam.
 Whatever is legal is not moral.
 Tonddar fulam, fattlean suriechim katropam. 
 Praise on face, stabs on back.
 Gupit ume oti godd
 Secretly earned, tastes sweeter.
 Ek sanglear dusrench somzota.
 Listens one, acts differently.
 Zaum Raya, suiek patixer.
 Penny wise pound fool.

– Tarkeshwar Naik

Bharot ani Pakistan hea 
donui desam modem natem 

sodanch sonvedon’xil asa.  1947 
vorsa Brittix rajvottkientlean 
Bharot des svotontr zalo tednam 
Bharotantlean Musolman lokan 
apnnak vegllem ravonk posond 
kelem.  Bharotiy fuddariank 
naka astanam Bharotachi 
fallnni zali.  Ek Bharot aslo to 
Bharot ani Pakistan oxe don 
des zale.  Hem sogllem bore 
bhoxen zalem, magir veg-vegllim 
nimit’tam sodun donui desam 
modem tonnav nirmann zaunk 
lagle, zhuzam zaunk laglim. 
Pakistanan sodanch Bharotak 
apnnalo dusman mhonn 
lekhla. Thoim  orthik poristhiti 
ghottmutt naslolean atokvadi 
halchali nirmann zalio. Tankam 
susegad zogonk akantvadacho 
sangat gheuncho poddtta, 
hem durdoivi gozal. Oxiech 
eke akantvadi karvayek lagun 
Bharotak ‘Operation Sindoor’ hi 
karvai suru korchi poddli.
Fattbhuim

Bharoti nagrikank 
Kashmirant ravonk ani nokri 
korunk sond dilia hia Bharotiy 
sorkari pronnalik virodh korche 

khatir 23 Abril 2025 disa, Jammu 
ani Kashmirachea Baisaran 
Dengnnantlea Pahalgam 
vattharant Pakistanantlea 
akantvadiamni ek akantvadi 
hol’lo ghoddoun haddlo. Tatunt 
27 lokak moronn ailem. Meleat 
tatunt 25 Hindu poriottok, 1 
Kristanv poriottok ani ek sthanik 
Muslim asle. He xivai 20 voir lok 
zokhmi zale. Hea hol’lekhorank 
Pakistanan uskaile oso Bharotan 
soroll arop kelo ani tem khorem 
aslem.  The Resistance Front  
(Lashkar-e-Taiba) sonsthen hea 
hol’leachi zobabdari svikarli. 
Rokhddich donui desam modem 
tonnav vaddlo ani ‘Line of 
Control’-acher farpett suru zale.

Survaechi karvai
Bharot sorkaran hea 

hol’leachi gombhirtayen dokhol 
ghetli zachi Pakistanak ghoddye 
odmasui nastolo. Poilem paul, 
Bharotan Pakistani rajdutanchi 
hakalpott’tti keli ani apleai 
rajdutank apoun haddle. 
Dusrem paul, viza seva bond 
keli ani sogllio ximo bond kelio.  
Tisrem paul, Indus Waters 
Treaty’ rod’d keli. Tech borabor 
Bharotiy nagrikank Pakistanant 
vochpachem ttallunk sanglem 
ani thoim aslolea Bharotiank 
taboddtob portonk sanglem. Hie 
mullavie karvayecho porinnam’ 
mhonn Abril 24 tem 6 Mai meren 
khoddegantth farpett ani gollibar 

chalu urlo.
Operation Sindoor

Aplo guneanv astanam, 
Pakistan ogi ravonam he 
khatir Bharotachea purai 
rajki kxetran (sot’tadari ani 
Virodhi amdar/khasdaramni) 
sorkarak patthimbo dilo ani 
Pakistanacher khor karvai 
zaunk zai mhonn sanglem.  Hea 
adharacher Bharot sorkaran  6/7 
Mayachie rati sumar ek voracher 
‘Operation Sindoor’ karvai suru 
keli ani sumar 23 min’ttam 
bhitor Pakistanantlea akantvadi 
mullavea bandavollichi 
naxaddi korun soddli. Zhuzari 
jet vimanancho vapor korun 
kxepnnastr hol’le korun apnnalie 
zhuza tankichem prodorxon 
korit Pakistanak nakapuro korun 
soddlem. Pakistanant boreach 
zageancher luksann zalem 
ani Jaish-e-Mohammed hacho 
fuddari Masood Azhar hachea 
ghorcheank legit moronn ailem. 
Xivai 100 voir akatvadiancho 
xevott zalo oxem Bharoti 
rakhnne Khatean davo kela.
Porinnam’

Pakistanant zaite lok oxe 
asat zankam Pakistan oslo 

akantvadi vevhar korun Bharota 
koddem gorjebhair kestanvam 
kiteak korta hem khobor nam.  
Tanchem mon Bharota virud’dh 
duxit korun dovorlam dekhun te 
Bharot aplo dusman mhunnttat. 
Atam, kitle lok mele, kitlim 
ghoram ani gaddio ud’dhvost 
zalio, bhouxik sompot’tichem 
luksann zalem, hachi zobabdari 
konn gheta?  Hem chaluch uron 
anik kitlem luksann zatolem 
tacho-i odmas nam.
Sompoitanam…

Pakistanan Bharota virud’dh 
jem dhoronn apnnailam tem 
soddun diunk zai.  Amche 
Gõykar legit Pakistanant 
jiyetat.  Kiteak hi dusman’kai?  
Fokot Kashmirak lagun? 
Kashmir Bharotachem ani 
Bharota koddenuch urtolem. 
Bekaidexirponnak POK korun 
dovorlam, tem legit Bharotan 
porot aplea tabeant ghaunk paulam 
marop gorjechem asa. Oxem zavpak 
lagtolem tednam anik kitlem rogot 
vhanvtolem tem 
khobor nam.  Deva, 
tunch rakh re hea 
moniskullak!

- Vincy Quadros

Svobhimani Haves

BHAROT ANI PAKISTANA MODEM ZHUZ : BHAROT ANI PAKISTANA MODEM ZHUZ : 
‘OPERATION SINDOOR’ ZOITIVONT‘OPERATION SINDOOR’ ZOITIVONT

Poromporik Vevsayachi Vollokh Dium-ia Amchea Bhurgeank

NOVEA PAPAK YEUKAR!
21 Abrilak Pap Saib Francis devadhin zalo ani 

Kristi porjek novo Pap Saib vinchun kaddpachi 
prokriya 7 Mayak Romant Sam Pedruchie bazilikentlea 
Sistin Kopelant suru zali. Prokriyechea dusreach disa 
133 kardialamni Amerikecho Robert Prevost haka novo 
Pap Saib mhonn vinchun kaddlo. Tanche modem amcho 
Kardial Filipe Neri Ferrao aslo hi Gõykarank obhimanachi 
gozal. Novea Pap Saiban Leo XIV hem nanv ghetlem. 
Chicago-chea 69 vorsanchea novea Pap Saiban zaitim 
vorsam Peru-cho misionar koso vaur kelo. 2015 tem 
2023 hea kallant Chiclayo hea Ut’tor-ostomt Peruchea 
Bispachi zhutti tannem samball’lli. 2023 vorsa Pap Saib 
Francis hannem taka kardial kelo.  Kardial zatokoch taka 
Pap Saiban Romant vhoron Vatican ofisant novi zhutti 
dili. To ek noxibvont tharlo, Novie zhuttie pormannem 
taka sonvsarantlea bispank vinchun kaddunk ek kherid 
sond labhli.

Sonvsarbhorcho lok novea Pap Saibak novie umedin 
polleta ani Povitr Sobha nettan fuddem vetoli mhonn 
khuxal zata.   Pap Saib mhunnlear Kristi porjecho 
sonvsarik vhoddil. Tacheant bhagevontponn asta ani 
to aplie porjek otmik fuddariponn dita. Pap Saib Leo 
XIV ek vidhvan ani porjechea mogacho yadnik, taka 
ami Devacho bhorpur axirvad magum-ia.  Tech borabor 
hea sonvsarant vaitt chol’lam tem nivarunk vauronk, 
to nhoi fokot Kristi porjecho vhoddil bogor sonvsarant 
xanti haddpacho dut zaunkui tache pasot magum-ia.  
To amkam Jezu ditolo, tannem dilolea Jezu vorvim amii 
xantiche dut zaunk vaurum-ia. Novea Pap Saib Leo XIV 
haka sonvsarbhorchie Kristi porjecho YEUKAR !

-Vincy Quadros & Pri. Myron Jeson Barreto

Bharot ani Pakistan hanche modem okosmat tonnav vaddlo Pahalgam hanga pakistanantlea akantvadiamni 
ghoddoun haddlolea hol’leak lagun.  VINCY QUADROS hie ghoddnniechi vistaran mhaiti dita.

Veoktichitronn

Rajani Paranjpe 

Rajani Paranjpe, ek somaz sevok 
koxim Mumbai ani Pune xaramni 

xikxonnik mollar bhurgeanchea 
monacher probhav haddunk ti fuddem 
sorli. Xikxonn dor 
eka nagrikancho 
hokk dekhun 
sogllea nagrikank 
xikxonn mellonk 
Rajani Paranjpe, 
hicho aunddo 
zalo. “Door 
Step School” hi 
sonstha Mumbai 
xarant 1987 vorsa tinnem ghoddoun 
haddli ani hie sonsthe udexim jea 
ganvamni bhurgeank gorjechem tem 
xikxonn gheunk souloti nant tankam 
xikxonn diunk tinnem paul marlem. 
Bhurgeank xallent xikxonn gheunk 
addkholli asat zalear apunn tanchea 
ganvamni vochon tankam xikoitoli 
mhonn tinnem avhan svikarlem.

Kheddea ganvamni bhonvon jea 
suvatancher bhurgim khellttalim 
tankam xikxonn diunk tinnem suru 
kelem. Xikxonna udexim tanchi akarnni 
korunk ani tankam fuddarache bore 
nagrik korunk ticho vhodd haves zalo. 
Gorib-dubllea bhurgeank tancho fuddar 
vaitt nhoi punn boro zauncho ani 
somazantlem vaitt nopoit zaunchem 
mhonn zannun gheun bhurgeank 
funkott xikounk tinnem suru kelem. Hea 
lhan nisvarthiponnim kelole kornnie 
vorvim tinnem zaiteanchea jivitant 
probhav haddlo ani bhurgeancho fuddar 
ghoddoun dovorlo. Tichea paulamni 
paul ghalun zaitea somaz sevokamni 
ani xikxokamni, ho ticho 
vaur fuddem vhoronk tika 
ap-khuxen pattimbo dila

– Pri. Myron Jeson 
Barreto

Xikxonnik Lekh

Mon kednam kednam bheretaMon kednam kednam bhereta
Jivuch konttallun naka distaJivuch konttallun naka dista
To tokta ani kudduch haloitaTo tokta ani kudduch haloita
Umed kallzak sporx haddttaUmed kallzak sporx haddtta
Nirontor vichearamni monovosthaNirontor vichearamni monovostha
Spondonachi goti denvoitaSpondonachi goti denvoita
Ani niragos jiv vittun utthtaAni niragos jiv vittun utthta
Tednam khuxalkai gormi ditaTednam khuxalkai gormi dita

Kovita

Lollit Lekh

João Longinhos-ant boson kop 
martalo. Kaim vellan, Jil bhitor sorlo 

ani dusrea mezar, tache somor boslo. 
Fennieche kaim ripitt raundd zale. 

João-an Jilak sanglem, "Tum mhaka 
vollkhicho lagta."

Jilan mhunnlem,"Mhakai tum-i 
vollkhicho lagta."

João – Hanv Raicho.
Jil - Hanvui bi.
João - Hanv Raichea iskolant 

xiktalom.
Jil - Hanvui bi 
Jil - 1961 vorsa hanv SSC pass zalom.
João - Hanvui teach vorsa.
Dogui umedin bhoron ube ravle, 

eka-mekak ghott veng marun 

umalleamni roddonk lagle.
Vivek bhitor sorlo ani thottak zaun 

barrvalo, Ivo-k vicharlem, "Te hanstat 
kai roddttat?"

 Ivo-n  Vivekak 
somzailo, "Are, dogui 
zonvlle bhav borech ttaitt 
zaleat!”

- Vivek Costa Pereira

Fenniecho Pavor

Paulam
Mon'xa! hikmotin tujim paulam vaddoi
Zata titli zom’nichi mati maddoi
Kallzachim tujea daram zagoi
Kuddint naka tem xeuttun uddoi 
Bholaiki tuji bori dovorcheak
Allxiponnan nam zogcheak
Motteponn tujer yenam zauncheak
Suddsuddit paulam mar zoitak pavcheak
Bhurgim TV-ik doson urleant
Mobailan kallzam-monam ghuspaileant
Internet-achim pallam mon'xant rigleant
Khuim kai tanchim paulam chukleant 
Mottvie vattek paulam uzar
Mottorachi chavi rav'di mezar 
Uprant Bholaiki suddsuddit, dotor bekar
Khonti bond, huske kabar 
Utth Gõykara aila vell
Ekcharacho ghoddounk mell
Naka anik amcher mhell
Zagrut zaum-ia, 
sompoum-ia khell
- Sr. Aida Rodrigues SFN

Prosongik Lekh

Milagr Saibinnichi Porob
Mayachie 5vier (faleam) Mapxechea 
St. Jeromachie firgojent Milagr 
Saibinichi porob zali. Hi Igorz 
Franciskan Padrimni 1594 vorsa 
u b h a r l o l i 
ani uprant 
1674 vorsa ti 
punornirmann 
( r e b u i l t ) 
keloli. Hea 
festak kherit 
somudayik rup 
asa. Kitlech 
x e n k d d e 
thaun veg-vegllea dhormacho tosoch 
poisul’lo lok hie Igorjent yeta ani 
Milagr Saibinnicho  axirvad gheun 
ghora veta. Hindu lok Tika Mirabai 
Devi mandtat jika sov bhoinni ani ek 
bhav asa. Shirgaochi Lairai Devi tichi 
ek bhoinn ani Vainguinim-Bicholi 
devllank vosti korun asa to Khetoba 
ticho bhav. Dekhun Lairai Devi 
Milagrichea festa somoyar ek kollso tel ani 
Milagr Saibinn aplia bhoinnink panttlo 
bhorun tichie avddichim mogrianchim 
fulam dhaddpachi chal asa. 

Novenachea disamni ani festa 
somoyar Milagr Saibinnichio don 
murtio lokak bhozunk dovortat: 
ek fulam ghalunk ani dusri tel 
otounk. Hea festachem khaxeleponn 
mhunnlear lok argam attounk 
Saibinnichi murti fulamni bhortat 
ani angvonn korun dusri telan 
nhannoitat. Zaito lok Saibinnik 
bhett ditat dekhun fest zale uprant 
kitlech dis hi bhozonn chaluch urta. 
Festa somoyar feri bhorta zantunt 
purumentachio toxioch 
her vostu vikriek mellttat. 

– Dr. ALVARINHO J. 
LUIS

Dev mon’xachi rakhonn korta
Kai monis Devachi?
To Dev kai Dev nhoi
Monis kiteak tharaita?
Devak ami tharaitat tor
To amche pasun lhan kai vhodd?
Konnak vicharchem?
Ham, amche modem asa eklo
Zo Deva koddem soroll uloita
Taka vicharlear koxem?
Mellttolem kai utor khorem?
Asum-di bhongom babddeachem
Tuzo Dev tujea ghora
Rostear kiteak haddtta pora
Dev tor tuzo boro
Za re tum tujea Deva sarko
Tuzo Dev mhozo kiteak zauncho
Mhaka mog mhojea Devacho
Devacho mog tukai bi mhakai bi
Ekamekacho kednam korum-ia?
Zhogddon sogllem zatolem kabar
Magir roddon koslo faido?
Tor bhorvanxean fuddem 
sorom-ia
Boro korunk ho sonvsar

- Richardson Colaco


